
Εὐχὴ ὑπὲρ κρατουμένων 

 

Δέσποτα Φιλάνθρωπε, Κύριε Ἰησοῦ Χριστὲ ὁ Θεὸς ἡμῶν, 

ὁ διὰ πλῆθος συμπαθείας καὶ οἰκτιρμῶν ἀνεξιχνιάστου ἀγάπης 

ἀναλαβὼν τὴν ὑπέρ ἡμῶν τῶν ἀναξίων καὶ ἁμαρτωλῶν θείαν 

καὶ ἔνσαρκον οἰκονομίαν καὶ διὰ τοῦ τιμίου σου Αἵματος τοῦ ἐπὶ 

τοῦ Σταυροῦ ἑκουσίως ἐκχυθέντος ἐλευθερώσας ἀπὸ τῶν 

ζοφερῶν δεσμῶν τοῦ ἀρχεκάκου ἐχθροῦ τὸ παραβάσει τῶν 

ἐντολῶν Σου στενάζον γένος ἡμῶν, Σοῦ δεόμεθα καὶ Σὲ 

παρακαλοῦμεν· ταῖς πρεσβείαις τοῦ ἁγίου καὶ ἐνδόξου 

ἱερομάρτυρός σου Ἐλευθερίου, τοὺς ἀδελφοὺς ἡμῶν τοὺς διὰ 

διαφόρους λόγους καὶ βιοτικὰς περιστάσεις ἐν δεσμοῖς φυλακῆς 

εὑρισκομένους, ταχέως ἐπίσκεψαι καὶ ἐνίσχυσον τὸ φρόνημα 

αὐτῶν. Παράσχου αὐτοῖς τε καὶ ἡμῖν εἰλικρινῆ μετάνοιαν καὶ 

διόρθωσιν τῶν ἅπερ ἐκ συναρπαγῆς ἤ ἀκουσιότητος ἐπράξαμεν 

σφαλμάτων τοῦ βίου καὶ ὡς τάχιστα καταξίωσον πάντας τῆς 

ποθητῆς ἐλευθερίας, ἵνα ἐν χαρᾷ καὶ ἀνέσει ψυχῆς ἕκαστος 

δοξάζωμεν εὐγνωμόνως τὸ πάντιμον καὶ μεγαλοπρεπὲς ὄνομά 

Σου, ἅμα τῷ ἀνάρχῳ Σου Πατρὶ καὶ τῷ Παναγίῳ καὶ Ζωοποιῷ 

Σου Πνεύματι, νῦν καὶ ἀεὶ καὶ εἰς τοὺς αἰῶνας τῶν αἰώνων. 

Ἀμήν. 

 


